
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔՆՆՉԱԿԱՆ ԿՈՄԻՏԵԻ ԳՆՄԱՆ ՊԱՅՄԱՆԱԳՐԵՐՈՒՄ ՓՈՓՈԽՈՒԹՅՈՒՆՆԵՐԻ ԿԱՏԱՐՄԱՆ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ
Ղեկավարվելով Հայաստանի Հանրապետության կառավարության 2011 թվականի փետրվարի 10-ի N 168-Ն որոշմամբ հաստատված՝ գնումների գործընթացի կազմակերպման կարգի 3-րդ ու 61-րդ կետերով՝ Հայաստանի Հանրապետության կառավարությունը որոշում է.

1. Թույլատրել Հայաստանի Հանրապետության քննչական կոմիտեին  «Գնումների մասին» Հայաստանի Հանրապետության օրենքի 20-րդ հոդվածի 5-րդ մասի 2-րդ կետի հիման վրա «Ագաթ 777» սահմանափակ պատասխանատվությամբ ընկերության հետ 2014 թվականի սեպտեմբերի 30-ին կնքված N ԲԸԱՀԱՇՁԲ-14/1 և 2014 թվականի դեկտեմբերի 17-ին կնքված N ՀՀՔԿԴ-ԲԸԱՀ-ԱՊՁԲ-14/6 ծածկագրերով պայմանագրերում կատարել հետևյալ փոփոխությունները.

1)   պայմանագրերում նախատեսված աշխատանքների կատարման վերջնաժամկետներն երկարաձգել մինչև 2015 թվականի օգօստոսի 15-ը ներառյալ,
2)  պայմանագրերում սահմանել դրույթներ, որ «Ագաթ 777» սահմանափակ պատասխանատվությամբ ընկերության հետ 2014 թվականի սեպտեմբերի 30-ին կնքված N ԲԸԱՀԱՇՁԲ-14/1 ծածկագրով պայմանագրի դրույթները տարածվում են նաև 2015 թվականի մարտի 31-ից, իսկ 2014 թվականի դեկտեմբերի 17-ին կնքված N ՀՀՔԿԴ-ԲԸԱՀ-ԱՊՁԲ-14/6 ծածկագրով պայմանագրի դրույթները՝ 2015 թվականի ապրիլի 17-ից հետո ծագած հարաբերությունների վրա:

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔՆՆՉԱԿԱՆ ԿՈՄԻՏԵԻ ԳՆՄԱՆ ՊԱՅՄԱՆԱԳՐԵՐՈՒՄ ՓՈՓՈԽՈՒԹՅՈՒՆՆԵՐԻ ԿԱՏԱՐՄԱՆ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ» ՈՐՈՇՄԱՆ ԸՆԴՈՒՆՄԱՆ
	1. Ընթացիկ իրավիճակ և իրավական ակտի ընդունման  անհրաժեշտությունը 


	ՀՀ կառավարության 2014 թվականի օգոստոսի 7-ի թիվ 832-Ն որոշմամբ ՀՀ քննչական կոմիտեին հատկացված Մամիկոնյանց 46/5 հասցեում  վարչական շենքի հիմնանորոգման ծրագրի իրականացման, ինչպես նաև գրասենյակային գույքի ձեռք բերելու նպատակով քննչական կոմիտեն «Ագաթ 777» ՍՊԸ-ի հետ կնքել է հիմնանորոգման աշխատանքերի իրականացման N ԲԸԱՀԱՇՁԲ-14/1  ծածկագրով պայմանագիրը, ինչպես նաև գույքի ձեռք բերման N ՀՀՔԿԴ-ԲԸԱՀ-ԱՊՁԲ-14/6 ծածկագրով պայմանագիրը:

Հաշվի առնելով քննչական կոմիտեի նոր ձևավորման հանգամանքը, ելնելով քննչական կոմիտեի գործունեության կազմակերպման առանձնահատկությւոններից, միջազգային նոր ստանդարտներով քննչական գործողությունների իրականացումն ապահովելու նպատակով շենքում որոշակի պարտադիր պայմանների ապահովման, ինչպես նաև քննչական կոմիտեի վարչական շենքի հիմնանորոգման ընթացքում բնականոն շահագործման համար անվտանգության, ջեռուցման նախատեսված  համակարգերում առանձին պահանջների և ռեժիմների փոփոխման նոր առաջացած անհրաժեշտությունից, աշխատանքների ընթացքում կատարվել են փոփոխություններ, որոնք, բնականորեն, առաջ են բերել աշխատանքների կատարման ավարտի ժամկետների փոփոխության հիմնավորված անհրաժեշտություն: 

Քանի որ նախատեսված գույքի ձեռքբերումը ուղղակիորեն կախված էր վարչական շենքում աշխատասենյանկների և այլ հատուկ նշանակության աշխատանքային տարածքների ներքին տեղաբաշխվածության, աշխատասենյակներում տեղակայված աշխատակիցների թվաքանակի, առանձնացված հատուկ տարածքներում գույքի՝ տվյալ տարածքին հարմար պատրաստման ու տեղադրման հետ, ուստի այստեղ նույնպես, առաջացել է ժամկետների տեղաշարժ,կապված շինարարական աշխատանքների ժամկետների տեղաշարժի հետ:

Քննչական կոմիտեի 2014 թվականի սեպտեմբերի 30-ին կնքված N N ԲԸԱՀԱՇՁԲ-14/1 ծածկագրով պայմանագրով նախատեսված էր աշխատանքներն ավարտել 2015 թվականի մարտի 31-ին: 

Քննչական կոմիտեի 2014 թվականի դեկտեմբերի 17-ին կնքված N N ՀՀՔԿԴ-ԲԸԱՀ-ԱՊՁԲ-14/6 ծածկագրով պայմանագրով նախատեսված էր գույքի ձեռքբերման աշխատանքներն ավարտել 2015 թվականի ապրիլի 17-ին:



	2. Կարգավորման նպատակը և բնույթը

Սահմանված ժամկետում վերակառուցման աշխատանքներն իրականացնելու և ՀՀ քննչական կոմիտեի բնականոն գործունեությունն ապահովելու համար, անհրաժեշտություն է առաջացել  հիմնանորոգման աշխատանքների  և գույքի ձեռքբերման գործընթացի ավարտի համար լրացուցիչ ժամկետի տրամադրման:


	3. Նախագծի մշակման գործընթացում ներգրաված ինսիտուտները, անձինք և նրանց դիրքորոշումը

   Նախագիծը մշակվել է ՀՀ քննչական կոմիտեի դեպարտամենտի կողմից:

4. Ակնկալվող արդյունքը

Որոշման նախագծի ընդունումով ապահովվում է ՀՀ քննչական կոմիտեի բնականոն գործընթացը:

Տ Ե Ղ Ե Կ Ա Ն Ք

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔՆՆՉԱԿԱՆ ԿՈՄԻՏԵԻ ԳՆՄԱՆ ՊԱՅՄԱՆԱԳՐԵՐՈՒՄ ՓՈՓՈԽՈՒԹՅՈՒՆՆԵՐԻ ԿԱՏԱՐՄԱՆ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

«Հայաստանի Հանրապետության քննչական կոմիտեի գնման պայմանագրերում փոփոխությունների կատարման թույլտվություն տալու մասին» որոշման ընդունման կապակցությամբ այլ նորմատիվ իրավական ակտերի ընդունում չի նախատեսվում:

Տ Ե Ղ Ե Կ Ա Ն Ք

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔՆՆՉԱԿԱՆ ԿՈՄԻՏԵԻ ԳՆՄԱՆ ՊԱՅՄԱՆԱԳՐԵՐՈՒՄ ՓՈՓՈԽՈՒԹՅՈՒՆՆԵՐԻ ԿԱՏԱՐՄԱՆ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

«Հայաստանի Հանրապետության քննչական կոմիտեի գնման պայմանագրերում փոփոխությունների կատարման թույլտվություն տալու մասին» որոշման ընդունման կապակցությամբ պետական և տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում:



